
	[1893ರಲ್ಲಿ ನಡೆದಿದ್ದು ಮೊದಲ 9/11. ಚಿಕಾಗೋದಲ್ಲಿ ಮೊದಲ ಸರ್ವಧರ್ಮ ಸಮ್ಮೇಳನ ನಡೆಯಿತು. ಸನಾತನ ಹಿಂದೂ ಧರ್ಮವನ್ನು ಪ್ರತಿನಿಧಿಸಿ ಭಾರತದಿಂದ ಹೋಗಿದ್ದ ಸ್ವಾಮಿ ವಿವೇಕಾನಂದರಷ್ಟು ಪ್ರಖರವಾಗಿ ಆ ವಿಷಯದ ಮೇಲೆ ಬೆಳಕು ಚೆಲ್ಲಿದವರು ಮತ್ಯಾರೂ ಇರಲಿಲ್ಲ. .'1893ರ ಸೆಪ್ಟೆಂಬರ್ 27 ಈ ಸರ್ವಧರ್ಮ ಸಮ್ಮೇಳನದ ಸಮಾರೋಪದ ದಿನವಾಗಿತ್ತು. ಆಗಲೂ ಈ ಸಭೆ ಜಗತ್ತಿಗೆ ತೋರಿಸಿದ್ದು ಏನನ್ನು ಎಂಬುದರ ಬಗ್ಗೆ ಸ್ವಾಮೀಜಿ ಮಾತನಾಡಿದರು- 'ಪೂಜ್ಯತೆ, ಪರಿಶುದ್ಧತೆ ಹಾಗೂ ಔದಾರ್ಯಗಳು ಜಗತ್ತಿನ ಯಾವುದೇ ಚರ್ಚ್‌ಗಳ ಜಹಗೀರಲ್ಲ. ಪ್ರತಿ ವ್ಯವಸ್ಥೆಯೂ ಉನ್ನತ ವ್ಯಕ್ತಿತ್ವದ ಪುರುಷ-ಸ್ತ್ರೀಯರನ್ನು ಸೃಷ್ಟಿಸಿದೆ. ಈ ಸಾಕ್ಷ್ಯ ಎದುರಿಗಿದ್ದಾಗಲೂ ಯಾರಾದರೂ ತಮ್ಮ ಮತ ಮಾತ್ರವೇ ವಿಕಸಿಸಬೇಕು ಹಾಗೂ ಉಳಿದವು ನಾಶವಾಗಬೇಕು ಎಂಬ ಕನಸಿನಲ್ಲಿದ್ದರೆ ಅಂಥವರ ಬಗ್ಗೆ ಸಹಾನುಭೂತಿ ವ್ಯಕ್ತಪಡಿಸಬಹುದಷ್ಟೆ. ಅಲ್ಲದೇ, ಪ್ರತಿ ಧರ್ಮದ ಉದ್ಘೋಷದಲ್ಲೂ ಪ್ರತಿರೋಧಕ್ಕೆ ಬದಲಾಗಿ, 'ಸಹಕಾರವಿರಲಿ, ಸಂಘರ್ಷ ಬೇಡ,' ಕಟ್ಟುವಿಕೆ ಇರಲಿ, ಕೆಡುವುವುದು ಬೇಡ', 'ಸಮರಸ ಹಾಗೂ ಶಾಂತಿಯೇ ಹೊರತು ಭೇದವಲ್ಲ' ಎಂಬ ಸಂದೇಶಗಳೇ ಇವೆ ಎಂದು ಅಂಥವರಿಗೆ ತಿಳಿಯಪಡಿಸುತ್ತೇನೆ'.]

